
1Z-ZGHAZAGH U L-ANZJANI FAVUR IL-HAJJA

Biex fis-so¢jeta taghna tissahhah il-kultura favur il-hajja umana, nipproponi li jkun hemm
aktar impenn li jgib ’il quddiem id-djalogu bejn iz-zghazagh u l-anzjani. Il-generazzjoni
zaghzugha hija dik li tohlom, filwaqt li l-anzjani huma dawk li hadmu biex raw il-holm
taghhom; fosthom, imma, hemm dawk li jghallmuna biex fil-hajja ma noholmux bil-ftajjar!
Ghax xi drabi, frott I-entuzjazmu u n-nuqqgas ta’ esperjenza, il-holm taz-zghozija jaf ikun frott
l-idealizmi!

Kif jghid il-Malti, kliem ix-xih zomm fih! Ghax ix-xih huwa skular tal-esperjenza li hija 1-
agwa ghalliema. Ix-xjuh huma dawk li rnexxielhom jghumu l-bahar tal-hajja, u ghax kienu
jafu jaqdfu anki kontra l-kurrent, wasslu I-familja taghhom fil-kenn tal-port. Ix-xih huwa
moghni bl-gherf li 1-hajja taf tikkomunika. Min jista’ jqis l-gherf 1i ghandhom l-anzjani fil-
konfront tal-hajja?

Zgur li hemm anzjani li quddiem ix-xewqa li jnisslu hajja, galbhom imtliet bil-bezghat imma
rnexxielhom jirbhuhom. Hemm anzjani li minkejja 1-faqgar li kellhom, xorta kienu generuzi
mal-hajja, u ghax ittamaw, messew b’idejhom il-Providenza. Hemm anzjani li ghandhom
memorji sbieh tal-ferh li tnissel familja numeruza. Hemm anzjani li garrbu t-tbatija ta’ min
tilef it-tarbija fil-guf kemm b’mod naturali jew b’ghazla. Hemm anzjani li maz-zmien
irnexxielhom ifiqu mill-gerha tal-abort u llum tghallmu mill-izbalji tal-hajja. Hemm anzjani li
bkew ma’ wliedhom u ghal uliedhom, imma ghax ipperseveraw f’dak li huwa tajjeb, in-niket
taghhom inbidel f’ferh.

Tajjeb li nghinu lill-generazzjoni zaghzugha tiskopri din ir-rizorsa prezzjuza li ghandna fl-
anzjani taghna. Jekk naghrfu nakkumpanjaw liz-zghazagh jaghmlu l-patt mal-anzjani, 1-
esperti fil-hajja, indirettament inkunu qeghdin nghinu biex fil-generazzjonijiet li telghin ikun
hawn aktar reverenza quddiem il-hajja sa mill-bidu tat-tnissil. L-anzjani taghna huma
konfessuri tal-ghageb tal-hajja. Billi jafu x’inhi 1-hajja u stinkaw biex jghixu, huma difensuri
tal-hajja. Hafna minnhom hallsu prezz gholi biex ghexu, u ghalhekk jafu kemm tiswa I-hajja.
Jekk huwa z-zmien li jsajjar il-bajtar, huwa Z-zmien li jimmatura l-bniedem anki fl-
apprezzament u l-ghozza tal-hajja.

Dan id-djalogu bejn il-generazzjonijiet mhux biss jghin biex fostna jikber il-harsien tal-hajja,
imma jnissel fina wkoll ir-rispett lejn il-hajja tal-anzjani. Ghax jekk il-qtil tat-tarbija fil-guf
huwa ikrah, dagshekk iehor hija mnezzgha minn kull dinjita umana t-temma volontarja tal-
hajja tal-marid u tal-anzjani.

Filwaqt li nirringrazzja lil Dar Guzeppa Debono u 1-Komunita Anawim ghall-hidma taghhom
favur il-hajja kemm fid-Djocesi taghna u kemm ’il barra minn xtutna, nistedinkom biex
tirriflettu dwar x’jista’ jsir biex inqarrbu liz-zghazagh lejn din I-ghajn sapjenzjali li ghandna
fl-anzjani.



